	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Իրավական ակտի անհրաժեշտությունը

	      Սույն որոշման նախագծի անհրաժեշտությունը պայմանավորված է Քաղաքացիական ավիացիայի կոմիտեի (այսուհետ՝ Կոմիտե) 1176 ծրագրի 11002 միջոցառման համար  հատկացված միջոցների հավելյալ անհրաժեշտությամբ։

	2. Ընթացիկ իրավիճակը և խնդիրները

	Կոմիտեի 1176 ծրագրի 11002 միջոցառմամբ, վերապատրաստումների պլանի քննարկման և հաստատման շրջանակներում դասընթացների և գործուղումների գծով հավելյալ 34,327.1 հազ. դրամ հատկացնելու անհրաժեշտություն է առաջացել, որը պայմանավորված է ԻԿԱՕ-ի աուդիտի արդյունքներով բարձր արժողությամբ չնախատեսված որոշ դասընթացների, ինչպես նաև հավելյալ, արտահերթ այլ դասընթացների անցկացման և մասնագիտական վերապատրաստումների հետ: 
[bookmark: _Hlk163801451]Վերոհիշյալ խնդրի կարգավորման համար առաջարկվում է 1157․ Քաղաքային զարգացում» ծրագրի «21002. Երևանի մետրոպոլիտենի ենթակառուցվածքների կառուցում» միջոցառումից և 1004․ Ոռոգման համակարգի առողջացում» ծրագրի «31009. Օրվա կարգավորման ջրավազանների կառուցում և վերակառուցում» միջոցառումից ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի 1176. Ավիացիայի բնագավառում վերահսկողության և կանոնակարգման ապահովում» ծրագրի «11002. Աշխատակազմի մասնագիտական կարողությունների զարգացում» միջոցառմանը հատկացնել 34,327.1 հազ. դրամ: Միաժամանակ «1157 – 21002 Երևանի մետրոպոլիտենի ենթակառուցվածքների կառուցում» միջոցառումից 84,900.0 հազ. դրամի նվազեցումը չի հանգեցնի հետագա վերաբաշխումների իրականացման անհրաժեշտության, իսկ «1004 – 31009 Օրվա կարգավորման ջրավազանների կառուցում և վերակառուցում» միջոցառումից գումարների հատկացումը չի հանգեցնի եռամսյակային համամասնության փոփոխության։ 
Հաշվարկը կատարված է հիմք ընդունելով 1-ին եռամսյակի փաստացի կատարողականը:


	3. Կարգավորման նպատակը, բնույթը և ակնկալվող արդյունքը

	Նախագծի ընդունմամբ կֆինանսավորվեն Կոմիտեի 1176 ծրագրի 11002 միջոցառման շրջանակներում անհրաժեշտ լրացուցիչ ծախսերը։

	4. Նախագծի մշակման գործընթացում ներգրավված ինստիտուտները և անձինք

	  Նախագիծը մշակվել է ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի կողմից:

	5. Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	6. Տեղեկատվություն իրավական ակտի ընդունման ու կիրառման դեպքում լրացուցիչ ֆինանսական միջոցների անհրաժեշտության մասին

	Սույն նախագծի ընդունման դեպքում Կոմիտեի մասով պահանջվում է լրացուցիչ ֆինանսական միջոցներ, որի գծով պետական բյուջեում նախատեսվում է փոփոխություններ և լրացումներ:

	7. Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին

	Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։ 

	8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ

	Նախագծի ընդունումը բխում է ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված ներքոնշյալ կետերից՝ 
1. 68.3 Թռիչքային և ավիացիոն անվտանգությանն առնչվող թերությունների, անհամապատասխանությունների հիմնապատճառների բացահայտում, ուղղիչ գործողությունների պլանի մշակում և վերջիններիս պատշաճ կերպով իրականացման համակարգում:






